
Abstrakti
Po ju jap një paralajmërim. Po që se jeni një ndër ata persona që pajtoheni plotësisht
më këndvështrimin që kanë të tjerët për Biznesin Familjar, të cilët e paraqesin Biznesin
Familjar si një fenomen në të cilin janë të punësuar vetëm anëtarët e familjes duke u
angazhuar me orë të tëra për një jetesë modeste, dhe asgjë më shumë, ju rekomandoj të
mos e lexoni më tej këtë punim!
Por, në qoftë se jeni ndër ata miliona njerëz që shohin lajmet e përditshme duke dëgjuar
se Biznesi Familjar u bë si burim i punësimit për shumë persona ( jo vetëm familjar), ju
rekomandoj të vazhdoni më tej këtë lexim!
Po në qoftë se besoni në fakte, ku Biznesi Familjar përfaqëson më se 70% të bizneseve në
përgjithësi, (Korporata Ndërkombëtare Financiare, 2007) dhe luan rol në zhvillimin
ekonomik dhe forcën punuese. Në qoftë se jeni një ndër ata persona që pyesni veten se si
një Biznes Familjar varijon nga ndërmarrjet e vogla e bëhet më vonë si njëri ndër
Bizneset më të njohura në botë si psh :Benetton dhe Fiat Group në Itali; Samsung; BMW
dhe Simens në Gjermani e tjerë. Cilat ishin arsyet që këto biznese familjare arrijnë të
ruajnë traditën për shumë gjenerata dhe të mos humbasin asnjëherë titullin si një ndër
bizneset më konkurruese në botë!
Stili i të shprehurit në këtë punim është i thjeshtë dhe i kuptueshëm. Shpresoj që do ta
lexoni këtë temë, dhe ju siguroj që do të ndiheni sikur ta keni shkruar ju!

1. Hyrje
Bizneset familjare janë shtylla kryesore në rritjen e shumë ekonomive. Për shkak të
natyrës së tyre, bizneset familjare ballafaqohen me më shumë sfida shtesë në krahasim
me bizneset jo-familjare. Disa nga këto sfida mund të adresohen nga një strukturë e
qeverisjes bashkëpunuese brenda kompanisë. Kjo strukturë qeverisëse duhet që t’i
përcaktojë qartë rolet dhe përgjegjësitë, të drejtat dhe marrëdhëniet e çdo individi që
është i involvuar brenda kompanisë.
Për fat të keq në Republiken e Kosovës kemi shumë pak të dhëna statistikore sa i përketë
Biznesit Familjar, ndoshta kjo për faktin se shumë pak hulumtues janë marrë me këtë
fushë. Bile edhe prej ekonomistëve tanë, pak prej tyre kanë punuar në këtë fushë,
përfshirë këtu edhe ata më në zë. Në Kosovë, sipas Agjencisë për Regjistrimin e
Bizneseve, janë të regjistruara diku rreth 97.196 kompani, nga të cilat 87.983 janë
biznese individuale, si SHPK janë 5.242 kompani dhe 354 të tjera janë regjistruar si
shoqëri aksionare. Nga kjo del se shumica e kompanive në Kosovë janë biznese
familjare, të cilat karakterizohen me të gjitha tiparet e zhvillimeve në botë. Faktet që u
përmendën më lartë, tregojnë se kjo kategori e biznesit kërkon dhe meriton një vëmendje
më të madhe ,asisoj që nuk është per t’u nënvlerësuar.
Punimi në pjesën e parë diskuton rreth përkufizimeve, rreth asaj se çka quajmë Biznes
Familjar. Më pas në këtë punim mund të shihni statistika dhe fakte që kanë të bëjnë me
numrin e Bizneseve Familjare nëpër botë, njëherit mund të shihni edhe studime empirike
që janë bërë në terren e që besoj se janë me rëndësi të madhe për lexuesin. Pjesa e dytë e
punimit vazhdon duke identifikuar faktorët që ndikojnë në Biznesin Familjar dhe krejt në
fund këshilla dhe propozime rreth asaj se çka duhet të bëjë shoqëria për t’i ndihmuar
kësaj kategorie të biznesit.
Detajet e mëtejme mbi çështjet e diskutuara në këtë punim, më gjerësisht, mund të
gjenden në literaturat e poshtëshënuara, në bibliografinë që gjenden në fund të këtij
punimi.

1.1 Qëllimi i punimit
Bizneset familjare janë shtylla kryesore në rritjen e shumë ekonomive. Për shkak të
natyrës së tyre, bizneset familjare ballafaqohen me më shumë sfida shtesë në krahasim
me bizneset jo-familjare. Duke ju referuar këtij fakti, vijmë në përfundim se kemi të
bëjmë me një fushë që meriton vëmendje më të madhe.
Qëllimi i këtij punimi është që të japim një pasqyrim më të saktë dhe praktik të
komponentëve themelor në qeverisjen e Biznesit Familjar. Më pas qëllimi i punimit është
zgjidhja e shumë dilemave dhe problemeve që paraqiten në biznesin familjar.
Në veçanti në këtë punim jemi munduar ta shtjellojmë faktorin më me ndikim në biznesin
familjar e ai është “Favorizimi i trashëgimtarit”, rrjedhimisht transferimin e biznesit nga
njëri brez tek tjetri. Punimi ka tendencë që të ketë qasje pragmatike dhe tenton të hyjë më
thellë në natyrën e kësaj problematike. Si dhe qëllimi i tretë i këtij punimi ka qenë dhënia
e propozimeve respektivisht këshillave si për pronarët e bizneseve familjare ashtu edhe
për trashëgimtarët.

1.2 Metoda e punimit
Nuk mund ta lë pa përmendur për këtë punim diplome edhe arsyen pse më shtyri që si
temë të diplomës të zgjedh temën me titull “Rëndësia e trashëgimisë në biznesin
familjar”. Gjithçka filloi kur isha duke shikuar disa të dhëna mbi bizneset e njohura si
Bmw,Porsche,Benetton,Mercedes-benz,Ford Motor Co,WallMart e të tjerë, gjithashtu më
ka interesuar mënyra se si funksionojnë dhe ekzistojnë një numër i konsiderueshëm i
bizneseve ku janë përfshirë anëtar të ndryshëm të një familje. Se si funksionojnë bizneset
e reja që kryesisht administrohen nga anëtarët e familjes e tjerë. Në vendin tonë ka shumë
pak literaturë sa i përket kësaj fushe, bile edhe prej ekonomistëve tanë pak prej tyre janë
marrë më këtë lëndë, përfshirë këtu edhe ata më në zë. Mirëpo kjo me shtyri edhe më tej
nevojën që të merrem me këtë fushë.
Kështu edhe në vendin tonë sipas disa te dhënave , afro 80% e bizneseve në Republikën e
Kosovës janë Biznese Familjare, nga këtu fillova të interesohem për këtë fushë, edhe pse
nuk kisha ndonjë motiv të veçantë nga aspekti shkencor për ta studiuar, por me t’u
interesuar kuptova rëndësin e saj dhe fillova të dashurohesha në këtë fushë.1
Si burim i të dhënave më ka shërbyer libri i autorit Bedri Ademi “ ( Menaxhimi i biznesit
familjar 2008”,) po ashtu si burim i të dhënave është përdorur edhe libri i të ndjerës
Ariana Qepani (“ Sipërmarrja dhe menaxhimi i biznesit të vogël , Tiranë 2001”). Si
burim tjetër është përdorur edhe ( “Manuali i Korporatës Ndërkombëtare Financiare për
qeverisjen e biznesit familjar 2007”,). Si dhe burime të tjera të të dhënave janë përdorur
shumë shkrime nëpër revista si ato vendore (në gjuhen shqipe), po ashtu edhe revista
ndërkombëtare, nga njohës të mirë të kësaj fushe. Duke mos harruar që në këtë punim
edhe studimet empirike nuk janë lënë anash, që sadopak i kanë dhënë një vlerë të shtuar
këtij punimi.

1

Menaxhimi i biznesit familjar, 2008

2. Biznesi familjar, përkufizimet dhe veçoritë – anët e forta dhe të
dobëta
“ Biznesi familjar përbën formën më mbizotëruese dhe më të vjetër të organizimit të
biznesit ”
Zakonisht mendohet që bizneset familjare fillohen, zotërohen dhe operohen nga prindërit,
dhe fëmijët i ndihmojnë më pas, dhe më vonë i marrin ata vetë në dorë këto biznese. Na
është bërë zakon të mendojmë për çiftet e martuara që drejtojnë një dyqan në lagjen e
tyre, duke u robëruar me orë të tëra për një jetesë modeste dhe zakonisht kjo në popull
njihet si biznes familjar.
Në vazhdim do të jap disa shembuj (raste), studime empirike që do të na ndihmojnë në
përcaktimin e biznesit familjar .
Rasti 1.
Një pronar i një kompanie prodhuese në Kosovë e cila është shumë e suksesshme, përveç
që prodhon në Kosovë eksporton edhe në vendet jashtë Kosovës.Këtë kompani e ka
formuar babai ynë para 30 vitesh: thotë pronari i tanishëm, kurse tash së bashku me
vëllezërit e tij e udhëheqin biznesin drejt shtigjeve te suksesit. Pa marrë parasysh traditën
si dhe numrin e anëtarëve të familjes që punojnë në këtë biznes, ne nuk e konsiderojmë
biznesin tonë si biznes familjar thotë kryesuesi i firmës në fjalë.
Rasti 2.
Në anën tjetër, një pronar që merret me prodhimtari shërbyese, kompania e të cilit është
shumë suksesshme e cila kryesisht merret me prodhimin e llamarinës, thotë: Me siguri
që ne jemi biznes familjar pasi këtë kompani e ka themeluar babai im, vëllezërit e mi më
ndihmojnë dhe së bashku punojmë me orë të tëra. Pronari i këtij biznesi insiston duke
thënë që biznesi i tij është familjar, pasi që pjesa më e madhe menaxhohet nga anëtarët e
familjes e më pas edhe profiti mbetet në familje.

Të dy rastet e lartpërmendura tregojnë se sa vështirë është të përcaktohet biznesi familjar.
Problemi kyç për përcaktimin e biznesit familjar është çështja se cilat ndërmarrje duhet të
konsiderohet si familjare, sa duhet të jetë numri i anëtarëve të familjes që ndërmarrja të
llogaritet si familjare? Dilema tjetër që del është se si duhet të llogariten punëtorët që nuk
janë anëtarë të familjes së ngushtë, por janë aktiv në biznes, dhe që posedojnë apo nuk
posedojnë pjesë të kapitalit?
Këto pyetje të thjeshta në shikim të parë kanë qenë pikëpyetje e madhe për shumë
shkencëtar që janë marrë me hulumtimin e biznesit familjar me dekada të tëra. Bile ka
qenë pikëpyetje që të llogaritet apo jo si i tillë një biznes që është themeluar vetëm nga
një person i cili ka familje.
Gjithsesi ekzistojnë përcaktime të shumta për biznesin familjar të cilat në momente të
caktuara duken sikur ngjasojnë me njëra tjetrën në kuptimin e tyre. Në vazhdim do të
përmenden disa përkufizime të disa autorëve rreth asaj se çka quajmë “Biznes Familjar”.
➢

Një biznes që është pronësi dhe në mënyrë aktive dhe / ose menaxhohen nga më

shumë se një anëtar i familjes së njëjtë.2
➢

Një përkufizim më i detajuar përcakton biznesin familjar si:"organizata ku dy ose

më shumë anëtarë të familjes së zgjeruar influencojnë drejtimin e biznesit nëpërmjet
ushtrimit të lidhjeve farefisnore, roleve menaxhuese, ose të drejtat e pronësisë."3
➢

Një përcaktim i ngjashëm thotë: “Një biznes do të llogaritet si familjar nëse do të

plotësojë njërin nga këto tri kritere:
✓

Më tepër se 50% e pasurisë i takon familjes;

✓

Më tepër se 50% e administrimit është në duart e një familje;

✓

Numri më i madh i Bordit udhëheqës i përket një familje.4

2

Entrepreneur Magazine

3

Davis dhe Tagiuri (1982)

4

London Business School-( Stoy Hatward, 1989)

➢

Biznesi Familjar është ajo ndërmarrje ku kapitalin bazë e kontrollojnë apo

menaxhojnë dy ose më tepër anëtar të familjes, me tendenca të qarta për tu trashëguar në
brezat që vijnë, në mënyrë që të ruhet pasuria në familje.5

2.1 Anët e forta dhe të dobëta të Biznesit Familjar
Si përparësi kryesore renditet dedikimi tepër i lartë i rritjes së biznesit, mirëqenia dhe
dorëzimi i punës brezave më të rinj. Shumë anëtarë të një familje identifikohen me
kompaninë, dhe në të njëjtën kohë janë të gatshëm të punojnë më tepër dhe ta riinvestojnë
fitimin e tyre në biznes, duke përparuar zhvillimin në një mënyrë më afatgjate. Gjatë
punës me biznese familjare, Korporata Ndërkombëtare Financiare çmon ekzistencën e
aksionarëve të dedikuar në bërthamën e familjes. Sipas studimeve të kryera, për shkak të
ruajtjes së emrit që është i lidhur me produktet dhe shërbimet që ofrohen, pjesëtarët e
këtij biznesi mundohen që të rrisin cilësinë e prodhimit, si dhe të ruajnë marrëdhëniet me
partnerët e tyre.6
Si përparsi të tjera në biznesin familjar janë:
-Angazhimi i familjes në biznes: për shkak se këta kanë krijuar firmën dhe ndjejnë
përgjigjësi familjar dhe janë të lidhur në mënyrë emocionale me punën dhe suksesin e
biznesit.7
-Anëtarët e familjes sillen si kujdestarë të familjes dhe kapitali i tyre është nevojë për
brezat e ardhshëm.Pra,kanë tendencë për të marrë një pikëpamje afatgjatë në lidhje me
investimet e tyre.
-Tradita e të bërit biznes:këto biznese bëjnë plane afatgjatë 10-15vite,gjë që është
përparsi për shkak të njohurive specifike për biznesin.
-Besueshmëria dhe krenaria në biznesin familjar.8
5

6

7

Bedri Ademi, 2009
Korporata Ndërkombëtare Financiare, 2007
Ćurko Tajana”Obiteljsko poduzetništvo”www.profitiraj.hr-15.Jan.2013

http://www.profitiraj.hr/poduzetnici/prednosti-i-nedostaci-obiteljskih-poduzeca/
8

Ćurko Tajana”Obiteljsko poduzetništvo”www.profitiraj.hr -15.Jan.2013

<http://www.profitiraj.hr/poduzetnici/prednosti-i-nedostaci-obiteljskih-poduzeca/>

12

Një nga anët e dobëta, që Korporata Ndërkombëtare Financiare vë në dukje te manuali i
saj është fakti se këto biznese në shumicën e rasteve dështojnë në punën e tyre për një
periudhë afatgjatë. Sipas të dhënave dy të tretat e deri në tre të katërtat e bizneseve
familjare dështojnë ose shiten nga themeluesit e tyre gjatë zotërimit. Vetëm 5% deri në
15% vazhdojnë punën në duart e gjeneratës së tretë. Disa prej këtyre dobësive është
Kompleksiteti. Biznesi familjar është zakonisht më kompleks nga aspekti i mënyrës së
drejtimit të punës, prej atij të kompetencës, për shkak të ekzistimit të një variabiliteti të
familjes. Me pas si dobësi është Joformaliteti. Për shkak se shumica e bizneseve familjare
është e drejtuar nga anëtarët e familjes (të paktën gjatë dy brezave të parë), zakonisht
ekziston pak interes për shpërndarjen e saktë të detyrimeve dhe procedurave gjatë punës.9
Dobësi tjetër në biznesin familjar janë:
-Problemet familjare(pakënaqësitë,xhelozia,etj) shumë lehtë mund të kalojnë në vendin e
punës.10
-Menaxheri i një biznesi familjar e ka të vështirë për t`i vënë poshtë apo për t`i refuzuar
të afërmit apo familjarët,si punonjës,pavarsishtë mungesës së kualifikimeve.Të afërmit të
cilët janë pranuar në kompani mund të abuzojnë dhe të ndjehen se ata mund të
përformojnë dobët,vetëm sepse ata kanë marrëdhënie familjare.11
-Lidershipi dhe legjitimiteti: një ndër të metat e mëdha është gjetja e liderit në brezat
tjerë.12

9

Korporata Ndërkombëtare Financiare, 2007

10

Ćurko Tajana”Obiteljsko poduzetništvo”www.profitiraj.hr -15.Jan.2013

http://www.profitiraj.hr/poduzetnici/prednosti-i-nedostaci-obiteljskih-poduzeca/
11

“Advantages and disadvantages of a family

business”.http://pinoynegosyo.blogspot.com,September.6.2012,Source:Philstar.com.21.Jan.2013<http://pin
oynegosyo.blogspot.com/2009/09/advantages-and-disadvantages-of-family.html>
12

Ćurko Tajana”Obiteljsko poduzetništvo”www.profitiraj.hr -15.Jan.2013

http://www.profitiraj.hr/poduzetnici/prednosti-i-nedostaci-obiteljskih-poduzeca/

3. Statistika dhe fakte për Biznesin Familjar
Në nivel botëror, 80% e numrit të përgjithshëm të bizneseve janë familjare. Më tepër se
22 milion në SHBA, që përmbajnë më së 92% të numrit të përgjithshëm të bizneseve janë
familjare. Ato përbëjnë 49% të prodhimtarisë bruto shtetërore, paraqesin më se 59% të
forcës së punës, dhe bëjnë pjesë në hapjen e më se 78 % të vendeve të reja të punës.13
Për shembull, në Spanjë rreth 75 % biznesit është në pronësi familjare dhe mesatarisht
kontribuojnë me 65% në GDP-në shtetërore. Në mënyrë të ngjashme, biznesi familjar
kontribuon me rreth 60% në grumbullimin e përgjithshëm të GDP-së së Amerikës
Latine.14

Tabela 1.1 Përqindja e biznesit familjar në nivel botëror15

Në këtë rast është e dobishme të përmendim disa kompani me renome botërore që janë
biznese familjare, siç janë: Peugeot në Francë, Michelini në Itali ,Cadbury në Angli e
tjerë.

Vlerësohet se në Bashkimin Evropian ekzistojnë 17 milionë kompani familjare, të cilat
punësojnë 45 milionë punëtorë me çka realizohet 65% nga BPV i përgjithshëm dhe i
vendeve të punës. Në mes të kompanive familjare ka emra të mëdhenj në botën e
korporatave si për shembull në SHBA në tre kompanitë më të mëdha familjare bëjnë
pjesë WalMart, Ford Motor Co, Cargil të cilët kanë mbi 6 milion të punësuar. Ndërsa në
Evropë kompani të tilla janë Porsche, Henkel, Bebenton, BMW.
Megjithëse bizneset familjare mund të konsiderohen si shtyllë kurrizore e ekonomise së
një vendi, mundë të vijmë në përfundim se biznesi familjar varion nga ndërmarrjet e
vogla e të mesme deri në konglomerat e mëdha, te cilat operojnë në një sërë industrish të
ndryshme dhe në shtete të ndryshme, dhe me pas arrijnë të bëhen si njëra ndër bizneset
më konkuruese në treg.
Është fakt që shumica e bizneseve familjare janë me kohëzgjatje shumë të shkurtër sepse
themeluesi i tij e ndërpret qeverisjen, 95% e bizneseve familjare dështojnë dhe nuk e
tejkalojnë brezin e tretë të pronarëve. Shpesh herë si shkak për këtë është mospërgatitja e
brezit të ardhshëm për qasjen me kërkesat e biznesit në rritje si dhe me rritjen e kërkesave
së familjes të zmadhuar në numër. Biznesi familjar mund të zmadhoj probabilitetin për
mbijetesë duke futur një strukturë qeverisëse në të dhe duke filluar procesin arsimor të
brezave të ardhshëm në këtë fushë të punës.16
Mirëpo një fakti i pakontestuar sipas një numri të madh të studimeve është se kompanitë
familjare kanë performanca më të mira nga kompanitë të cilët nuk janë në pronësi
familjare si në pikëpamje të shitjes ashtu edhe në pikëpamje të profitit dhe masave tjera të
rritjes. Këtë fakt e përforcon edhe më tepër një studim i bërë nga Newsweek nga ana e
Thomson Financial krahason 6 indekse kryesore të ardhshme për firmat familjare rivale
në Evropë dhe konkludon që kompanitë familjare tregojnë më shumë sukses në gjithë
indekset.

3.1. STUDIME TEORIKE DHE EMPIRIKE
Duke u nisur nga fakti se në Republiken e Kosovës afro 80 % e bizneseve janë familjare,
unë e pashë të rrugës që ky vend mund të jetë një mundësi shumë e mirë për të bërë
studime empirike dhe mora një guxim të hulumtoja dhe të bëja një anketim rreth asaj se
sa të suksesshme janë këto biznese dhe si vend për hulumtim e zgjedha Mitrovicën. Në
anketim i përfshiva 20 biznese të cilat janë të njohura dhe profitabile në këtë regjion dhe
më gjerë .
Dhe siç ndodh rëndom në mentalitetin tonë kur një punë nuk bëhet ose është shumë e
vështirë për tu bërë,neve na frymëzon që të angazhohemi edhe më tepër. Meqë puna në
terren kërkon energji dhe përkushtim të madh, unë nuk u ndala, vazhdova të punoja rreth
qëllimit tim.
Anketimi përfshin 20 biznese ku këtyre bizneseve ju ishin dërguar disa pytësorë. Në
pytësor ishin përfshirë gjithsej 30 pyetje dhe ju ishin propozuar që këto teste t’i
plotësojnë të gjithë anëtarët e familjes. Meqë ky pytësor ishte si një test i zakonshëm, apo
më mirë të them unë e shikoja si një vegël shumë te dobishme, rreth asaj se sa të
suksesshme janë bizneset e anketuara. Dy ishin qëllimet kryesore nga ky hulumtim:
Qëllimi i parë kishte të bënte me atë se a e konsideronin këto firma veten si biznese
familjare. Nëse po pse, nëse jo pse. Më pas qëllimi i dytë ishte se sa ishin duke
planifikuar këto biznese për trashëgimtarët e ardhshëm të biznesit.
Dhe nga anketimi i bërë mora rezultatet dhe fillova t’i krahasoja dhe t’i analizoja me
qëllim që të fitoja rezultatet respektivisht qëllimet e përcaktuara më herët.

Rezultatet e analizuara sjellën këto konkludime :
✓ 60% e të anketuarave e dinin se kush do ta trashëgojë biznesin , kurse 30 % e tyre
kishin filluar tashmë të trajnuarit e trashëgimtarit, kurse 10 % ishin te pavendosur
rreth trashëgimtarit .
✓ 80% e konsideronin biznesin e tyre si biznes familjare, kurse 20 % e konsideronin
biznesin si jo-familjar
16

Figura 1. Rezultatet e analizuara sjellën këto konkludime

Figura 2. Rezultatet e analizuara sjellën këto konkludime

Duke mbajtur parasysh atë që u tha më lartë, sigurisht se një pjesë e madhe e atyre që
kanë në dorë këtë punim dëshirojnë të dinë më tepër sa i përket çështjeve te tjera si për
shembull, se sa të suksesshme janë këto biznese?!Si janë rregulluar mardhëniet në mes
biznesit dhe familjes, e shumë çështje tjera. Nga studimi i realizuar në terren kam nxjerr
edhe shumë konkludime të tjera që janë në interes të madh për shumëkënd:

Së pari nga rezultatet e analizuara kam vërejtur se anëtarët e familjes janë shumë krenar
që punojnë me këto biznese, si dhe dëshirat dhe tendencat janë shumë të mëdha që këto
biznese t’i zgjerojnë edhe me tej, mirëpo sa janë të përgatitura këto biznese për zgjerim!?,
Vështirë të merret një përgjigje adekuate, mirëpo përkundër dëshirës shumë të madhe që
kanë këta ndërmarrës të këtyre bizneseve, kam vërejtur se ju mungon një planifikim
strategjik kjo për faktin se një planifikim strategjik kërkon grupe punuese apo ekspertë të
dëshmuar profesionalë. Por më gëzon fakti që këto biznese kanë një qasje të menduarit në
mënyrë strategjike.
Një fakt tjetër që më ka rënë në sy te këto biznese është se kanë tendencë të hapur që të
trashëgohet biznesi në gjeneratat e ardhshme. Mirëpo prindërit nuk mund të vendosin,
ashtu që dëshirojnë që t’i lejnë fëmijët vetë që ata të zgjedhin trashëgimtarin kur ata të
largohen nga biznesi. Dhe nga diskutimi i bërë më këta themelues bizneseve kam vërejtur
se kjo është një çasje e gabuar, pasi që kjo mund të ketë efekte negative si për shembull
në vend që fëmijët t’i gëzohen faktit për pasurinë e trashëguar, ata gjykohen, zihen
ndërmjet tyre, dhe në këtë mënyrë e përkeqësojnë funksionimin normal të biznesit, ose e
ndajnë atë. Andaj zgjedhja e trashëgimtarit të biznesit sa më herët që është e mundur
është një mundësi më shumë që biznesi të futet shtigjeve të suksesit.
Duke parë faktin që çelësi i rezultateve të hulumtuara varet më shumë nga pala e
anketuar, respektivisht rezultatet do të jenë aq të sakta, aq sa të anketuarit kanë qenë të
sinqert dhe real në anketim, kështu që unë jam i hapur për të gjitha ata që studiojnë këtë
fushë, dhe do t’i mirëpres të gjithë ata që në lidhje me këto rezultate mendojnë ndryshe
nga unë. Por kursesi nuk dua të jem uzurpues i këtyre rezultateve, ashtu që gjithmonë
ekziston bashkëpunimi kolegjial.

4. Faktorët zhvillimor të Biznesit Familjar
Realisht ka shumë faktor që e karakterizojnë biznesin familjar por janë 4 faktorë që
luajnë rol esencial në suksesin e biznesit familjar dhe në këtë punim do i përmendim
katër nga ata që janë më karakteristik:

❖

•

Favorizimi i Trashëgimtarit ;

•

Financimi për Planifikim ;

•

Fleksibiliteti ndaj Ndryshimeve ;

•

Formalizmi i Marrëdhënieve.17
Në këtë temë do të diskutohet vetëm faktori i parë “Favorizimi i trashëgimtarit”

Favorizimi i trashëgimtarit
Të favorizuarit e trashëgimtarit është faktori i cili ka rol vendimtar për suksesin e
biznesit familjar, apo më mirë të

them është planifikimi me kohë për bartjen e

trashëgimisë tek brezat e rinjë. Sipas një eksperti “Mungesa e planifikimit për të ardhmen
e kompanisë është më e zakonshmja dhe më fatalja, një e metë në bizneset familjare.”
Nëse asnjëri nga fëmijët tuaj nuk punon ,apo së paku nuk interesohet për biznesin tuaj ju
duhet të pyetni, “Pse?”. Kështu në qoftë se biznesi juaj është duke operuar me sukses, ju
duhet t’i përgjigjeni disa pyetjeve si për shembull :
▪

A ka ndonjë person që merret me biznesin që unë të shkojë në pushim ose për
trajnime, etj ?

▪

Kush do të më zëvendësojë kur unë të dal në pension kur të dua ?

▪

Kush do ta trashëgojë biznesin tim ?

▪

A do të vazhdojë me sukses edhe pas meje biznesi im ?

▪

Pasuria ime ,që unë e krijova, vallë a do t’i gëzojë fëmijët e mi, apo do të bëhet shkak
që ata do të grinden mes vete?

Bedri Ademi, 2009,fq 12

Sa i rëndësishëm është ky faktor, tregon fakti se gjysma e kësaj Teme të Diplomës e
shtjellon këtë çështje.

Pyetja e të favorizuarit të trashëgimtarit, apo thënë thjesht të tejkaluarit e udhëheqjes së
biznesit te trashëgimtari paraqet një pikë matëse për analizë të bizneseve familjare në
kuptimin e kohëzgjatjes dhe suksesit të njëjtë. Ky proces është sa i rëndësishëm, aq edhe i
vështirë. Me këtë problem pronarët e biznesit duhet të merren sa më herët që është e
mundur.
Ky procesi nuk është aq i lehtë, të gjithë ata që thonë se është punë e lehtë nuk kanë të
drejtë dhe gabojnë rëndë. Duke pasur parasysh faktin dhe dinamikën me të cilën
mendojnë pronarët dhe themeluesi, ky problem fiton edhe më tepër peshë. Nëse nisemi
nga pikënisja se tendenca është që biznesi të mbetet familjar dhe duke i shtuar faktin se
vetë cikli jetësor i organizimit njerëzor e shtron pyetjen për ndryshimin e pronësisë dhe
udhëheqjes së biznesit, prandaj secili ndërmarrës gjatë ciklit të vet jetësor duhet patjetër
të ballafaqohet më këtë sfidë .
Për të evituar problemet e ndryshimit të drejtimit të biznesit të familjes, sipërmarrësit i
duhet të fillojë të planifikojë për zëvendësuesin pothuajse 10-15 vite përpara kalimit të
pushtetit. Ndryshimi i trashëgimisë së menaxhimit ndodh kur kryetari i familjes 1) vdes,
2) bëhet i paaftë , 3) vendos ose zgjedh të largohet nga kompania ,4) vendos të dal në
pension .18
Ky faktor është hulumtuar nga shumë autor, dhe e përbashkët është se shumica e autorëve
pajtohen me faktin që procesi i transferimit të trashëgimisë duhet të zhvillohet në disa
faza.

Prof.Nancy Upton nga Univesiteti I Baylorit ,Teksas sygjeron këto faza :
•

Inicimi

•

Selektimi

•

Trajnimi

•

Tranzicioni

•

Largimi

➢ Të iniciuarit e problemit të trashëgimisë .

Kjo është faza kur fëmijët fillojnë të mësojnë për biznesin familjar, dhe kjo fillon që nga
momenti kur ata mësojnë të njohin vetveten dhe rrethinën ku jetojnë. Këto janë momentet
e para kur fëmijët fillojnë të fitojnë edhe përshtypjet e para për biznesin. Prindërit janë ata
që do të mbjellin në shpirtin e fëmijëve rëndësin e biznesit. Fëmijët do të krijojnë
përshtypje negative për biznesin në qoftë se prindërit do të përcjellin vetëm përvoja
negative të biznesit në shtëpi, apo në qoftë se biznesin e mbajnë në fshehtësi të madhe
dhe larg familjes .
Problem mund të shkaktojnë edhe paqartësia e fëmijëve se a duan prindërit që ata t’i
bashkëngjiten biznesit të tyre. Nuk është gjithnjë e arsyeshme që fëmijët të lihen të
vendosin vetë për karrierën e tyre. Prindërit duhet që çdo herë t’ua bëjnë me dije fëmijëve
se,dera për pjesëmarrje në biznes për ta është gjithmonë e hapur, dhe se ajo është dëshirë
edhe e vetë prindërve.

Sa më i suksesshëm që të jetë biznesi aq më të kënaqur janë prindërit me karrierën e
tyre, aq më tepër do t’i motivojnë fëmijët që të interesohen dhe ti bashkëngjiten punës në
biznes të prindërve.

➢ Përzgjedhja e trashëgimtarit
Përzgjedhja e trashëgimtarit është momenti kur zgjidhet cili do të jetë lideri i ardhshëm i
ndërmarrjes për gjeneratën vijuese. Me të drejt thuhet se ky është procesi më i vështirë
në tërë zinxhirin e tranzicionit, posaçërisht kur duhet të zgjidhet një prej numrit më të
madh të kandidatëve. Ky proces mund të jetë edhe shkatërrues për familjen, nëse
iniciohen konflikte të cilat zgjidhen rëndë. Zakonisht pronarët i ndajnë fëmijët sipas
moshës, gjinisë , kualifikimit dhe aftësive të tyre , kështu që është vështirë të vendosin se
cili kandidatë i plotëson kushtet. Në disa raste kur prindërit nuk mund të vendosin, i lënë
fëmijët që ta zgjidhin vetë trashëgimtarin pas vdekjes së tyre, ky është gabim i madh. Në
këtë situatë lindin momente në të cilat në vend që të përgëzohen për pasurin e trashëguar,
ato gjykohen, zihen ndërmjet tyre, dhe në këtë mënyrë e përkeqësojnë funksionimin
normal të biznesit , ose e ndajnë atë .
Ka disa mundësi për tejkalimin e këtij problemi :
✓ Zgjedhja e fëmijës më të madh mund të jetë alternativë e mirë nëse ai ka
cilësi të mjaftueshme që ta udhëheq biznesin .
✓ Strategjia “ Gara e kuajve ” është mjaft e suksesshme për shumicën e
kompanive ( që të zgjidhet më i afti ).
✓ Të zhvilluarit e disa strategjive për shembull, një Plani strategjik për pesë
vitet e ardhshme, mund të jetë një testim i mirë që të sprovojë kandidatin
se sa e kupton ai biznesin, dhe dhënia e mundësive kandidatit potencial që
të tregoje aftësitë e tij në këtë segment. 19

Mund të mendohet se fëmijët dhe nipërit automatikisht duan të futen në biznesin familjar.
Por kjo nuk është gjithmonë e vërtetë.

Çfarë i bënë fëmijët të ndjekin hapat e babait ose nënës së tyre , dhe nga një vëzhgim janë
arritur disa përfundime si më poshtë :
✓ 67% për të fituara para ;
✓ 50% pëlqejnë biznesin ;
✓ 43% mundësi të mirë për karrierë ;
✓ 40% influenca familjare ;
✓ 39% për të ndihmuar familjen .20

➢ Të trajnuarit e trashëgimtarit
Pas fazës së përzgjedhjes, vjen faza e trajnimit të kandidatëve të zgjedhur. Pronari i
firmës duhet ti kushtojë shumë kohë dhe rëndësi trajnimit të kandidatit . Jeta e pronarëve
të BF-ve zakonisht është shumë dinamike dhe ata rrallë herë kanë kohë të lirë . Ja se si e
përshkruan natyrën e ndërmarrësit Randel Carlock “ Ata janë shumë njerëz të fortë,
duan të kenë kontroll në gjithçka, kanë pak ndjenja për ndihmë sociale dhe nuk janë
gjithmonë prindër të mirë. Zakonisht nuk janë trajner të mirë për operacione të
ndërmarrjes dhe fëmijët e tyre ndihen gjithmonë të dobët në krahasim me ta .

Pronarët apo më mirë të them sipërmarrësit mendojnë dhe veprojnë shpejtë, prandaj me të
drejt themi se ata nuk janë gjithmonë mësues të mire, meqë nuk është e lehtë që
themeluesi ta trajnojë vetë trashëgimtarin, pra fëmijën e vet, për këtë arsye si alternativë
mundë të gjendet ndonjë tjetër person nga ndërmarrja që do të marrë këtë rol. Ai patjetër
duhet të jetë një person i besueshëm i pronarit , dhe që ka mendim logjik, që është i
përkushtuar në punë, i ndershëm. Midis këtyre dy personave ( Trajnerit dhe pasardhësit )
duhet të ketë besim të madh dhe objektiva të njëjta .

➢ Tranzicioni
“Kur themeluesi i Biznesit familjar thotë se fëmijët nuk janë gati për ta trashëguar
biznesin , kjo do të thotë se themeluesit nuk janë gati ta lëshojnë kontrollin ndaj biznesit
”( Aron Pervin )

Tranzicioni nënkupton momentin kur themeluesi pensionohet. Për tranzicion të
suksesshëm duhet ndërmarrë aktivitetet vijuese :
✓ Tranzicioni të ndodh në një kohe saktësisht të caktuar ;
✓ Tranzicioni të jetë i tërësishëm ( ndërmarrësi të mos paraqitet më si pronar );
✓ Ndërmarrësi duhet të jetë i dedikuar qartë për planin e mëtejmë të trashëgimisë ;

➢ Largimi nga firma
Ekzistojnë disa arsye përse pronari e ka të vështirë të largohet nga firma, ndër arsyet
kryesore janë rroga e mire, vetura e mirë dhe të mira të tjera që ofron biznesi. Nga ana
tjetër, frika nga pensionimi, humbja e identitetit, humbja e statusit në shoqëri, tepric e
kohës së lire, e bëjnë edhe më të vështirë këtë proces, pasi që kjo është kafshat e hidhur
për tu gëlltitur.
Për lëshimin e firmës ndërmarrësi duhet të ketë :
✓ Plan të shëndosh financiar për pensionim ;
✓ Aktivitete jashtë firmës ,që ti ofrojë kontakt social dhe fuqi ;
✓ Besim tek trashëgimtari .21

5. Hapat e një plani formal për trashëgimin
Procesi i planifikimit të suksesit të udhëheqësit dallohet nga shumë biznese familjare,
varësisht nga kompleksiteti i biznesit, shkalla e pjesëmarrjes së familjes në të, dhe
disponimi i kandidatëve kompetent për udhëheqës brenda familjes. Në vijim është procesi
hap pas hapi i cili u ndihmon bizneseve familjare që të përgatiten më mirë për suksesin e
udhëheqësve të tyre:
Fillimi i hershëm: Shumë këshilltar të bizneseve familjare rekomandojnë fillim sa më të
hershëm të procesit përzgjedhës për udhëheqësin e ardhshëm. Kjo do të sigurojë
vazhdueshmërinë e biznesit dhe do t’i jap kompanisë një udhëheqës të ri i cili është
zgjedhur me një kujdes të madh dhe i përgatitur mirë për të trashëguar udhëheqësin
aktual. Fillimi i hershëm i procesit të selektimit është i rëndësishëm veçanërisht nëse
udhëheqësi i ardhshëm zgjidhet brenda familjes. Në këtë rast, procesi i selektimi dhe
shërbimit të udhëheqësit të ardhshëm zgjidhet jashtë familjes.
Krijimi i sistemeve për zhvillim të karrierës: Një plan i suksesshëm është ai i cili
përzgjedhë kandidatët më të mirë të mundshëm për detyrën e tyre, pa marrë parasysh
nëse këta kandidat kanë të bëjnë me familjen apo jo. Nëse udhëheqësi i ardhshëm
zgjidhet nga familja apo të punësuarit aktualë duhet të zhvillohet një sistem zhvillimi
rigoroz për të përgatitur qeverisësit e mundshëm. Një sistem i tillë do t’i zmadhonte
kompetencat e kandidatëve për udhëheqës duke u ofruar arsimim të nevojshëm, trajnim
dhe duke u dhënë informacion të vazhdueshëm në performancat e tyre brenda kompanisë.
Kërkesa për këshillë: Përderisa ngushtohet lista pasuesve të mundshëm, udhëheqësi
duhet që të marrë këshilla nga drejtues të pavarur të jashtëm. Nëse këta nuk ekzistojnë
duhet që të konsultohen menaxherët e vjetër të besueshëm jo- familjarë.
Ndërtimi i konsensusit: Sapo është zgjedhur një udhëheqës i përshtatshëm, duhet që të
zhvillohet proces tranzicioni për udhëheqësin aktual dhe atë të ri. Ky proces i tranzicionit
do të saktësonte datën e tranzicionit dhe gjithashtu do të përcaktonte shtresat e përfshirjes
të udhëheqësit aktual pas daljes në pension.22

22

Korporata Ndërkombëtare Financiare, 2007

6. Këshillat për menaxhim të suksesshëm të biznesit familjar
6.1. Këshilla për pronarët e bizneseve familjare
Duke marrë parasysh specifikat, pronarët e tyre dhe natyrën e theksuar ndërmarrëse të
tyre u dedikohen këshillat në vijim :

1. Mendoni për trashëgimtarin sa më herët .
Nëse doni që biznesi juaj duhet të trashëgohet në brezat e ardhshëm, dhe ju këtë me siguri
që e dëshironi, ju duhet të mendoni sa më herët për këtë problematik. Pa marrë parasysh
në cilën moshë janë fëmijët tuaj, ju duhet të punoni me ta, bëni gjithçka që ata ta duan
biznesin, fëmijët tuaj të kryejnë shkollim adekuat për biznesin tuaj, le të punojnë nëse ka
mundësi edhe në biznese të ngjashme , por asnjëherë mos u jepni pozicione të larta të
bazuar në atë që është fëmija juaj, por për bazë të merret shkollimi që kanë kryer. Ata
duhet të meritojnë pozitën e dhënë dhe në vazhdimësi të përcillni rezultatet e tyre në punë
dhe në bazë të asaj jepuni vendin e duhur dhe përparimin adekuat.

2. Balanconi punën, kohen e lirë dhe familjen.
Këmbëngulni që ti kushtoni kohen e duhur dhe adekuate si biznesit ashtu edhe familjes .
Të suksesshme janë ato biznese familjare që kanë rezultate në biznes, por dhe harmoni në
familje. Në biznes ka fitim, por edhe humbje. Mos mendoni se ju jeni të vetëm në këtë
botë dhe se ju gjithmonë duhet të fitoni. Ju nuk mund të fitoni në shtigje të gjata , nëse
nuk jeni te gatshëm që të humbni (të pranoni humbjen) në shtigje të shkurta. Nëse
rezultatet e biznesit në ndonjë moment nuk janë ashtu siç keni pritur , kjo nuk duhet të
reflektohet në mardhëniet familjare .
Familjen mos e ngarkoni me një humbje të vogël dhe momentale. Pas shiut gjithmonë del
diell. Mos e preokuponi shpirtin tuaj tej mase, pasi edhe atij i duhet pushim. Gjithmonë
kujtoni kur keni qene herën e fundit në pushim .

3. Përcillni trendin e ndryshimeve. Për biznesin tuaj nëse gjithçka ndryshon, pse
biznesi juaj të jetë përjashtim? Gjithmonë këmbëngulni që të bashkëpunoni sa më
ngushtë me partneret tuaj dhe bashkëpunimi të jetë i sinqert dhe real. Shkoni jashtë shtetit
shihni si punojnë ata, mund të ndodh të fitoni ndonjë këshillë të vlefshme. Formoni një
rrjet ku do të përfshihen sa më shume biznese te ngjashme .

4. Formalizoni mardhëniet. ( në mënyrë të shkruar ).
Në fazat e para të themelimit të biznesit, shfaqet një numër i vogël konfliktesh sepse
shumica e vendimeve bëhet nga themeluesi(t) sepse zëri i familjes është ende i unifikuar.
Gjatë kohës, pasi familja kalon disa faza zhvillimi, brezat e rinj, në numër të zmadhuar, i
bashkohen biznesit familjar. Kjo shkakton idetë dhe mendime të ndryshëm për
udhëheqjen dhe strategjinë e biznesit. Në vazhdim, bëhet e domosdoshëm që të vendoset
struktura e përcaktuar udhëheqjes e cila do të sjellë disiplinë midis anëtarëve të familjes,
do të pengojë konflikte potenciale dhe do të sigurojë vazhdimësinë e punës. Struktura e
mirë e udhëheqjes familjare nënkupton: përcaktimin e qartë të roleve dhe përgjegjësive,
të drejtave, dhe marrëdhënieve të individëve brenda kompanisë.
5. Krijo një plan të vazhdimësisë. Nëse ju doni që biznesi juaj të mbijetoj, ju duhet të
zhvilloni një plan rreth asaj se çfarë do të ndodh kur ju dilni në pension, vdisni ose
vendosni të largoheni nga kompania. Por një studim i kohëve të fundit
PricewaterhouseCoopers gjeti se gati gjysma e bizneseve të familjës nuk kishin plane te
vazhdimësisë. Për të krijuar një plan të mirë të vazhdimësisë ju rekomandoj të
këshilloheni me avokatet, kontabilistet dhe menaxherët profesional.

6.1.2 Këshilla për trashëgimtarët e bizneseve familjare
Trashëgimtarët kur trashëgojnë biznesin ballafaqohen me sfida të mëdha. Në radhë të
parë ata janë të rinj dhe nuk mund të posedojnë karizmin të cilën e ka poseduar
themeluesi, prandaj me vështirësi mundet të krijojnë autoritetin te të punësuarit. Në
veçanti është e rëndësishme që të tejkalohet kjo faze , kurse biznesi të zhvillohet dhe të
jetë në të njëjtin nivel të konkurrencës.
Që të tejkalohet kjo fazë ju sugjerojmë këshillat që vijojnë :
1. Zhvilloni stilin tuaj në menaxhim. Ju duhet të keni stilin tuaj udhëheqjes të bazuar në
aftësitë tuaja, duhet të tregoni vendosmëri për një gjë të tillë, por stili juaj nuk duhet të
diferencohet shumë nga stili i themeluesit, sepse kjo mund ti demotivojë punëtorët dhe në
rastin e fundit mund të pranohet negativisht nga klientët. Kalimi në stilin tuaj specifik të
menaxhimit, duhet të zhvillohet në mënyrë evolutive. Nuk është e nevojshme të dublohen
teknikat menagjeriale nga gjendja e trashëguar. Jeni dhe duhet të jeni të sigurt në vetvete
dhe mos u hamendni .
2. Qartësoni rolin e themeluesit në biznes. Që të jeni të suksesshëm në punën tuaj është
e nevojshme që të jenë të rregulluara qartë mardhënjet me themeluesin, e para dhe më e
rëndësishme është të qartësohet nëse ai dëshiron edhe më tutje të ketë rol aktiv në biznes,
ose mjaftohet vetëm me rolin e këshilltarit?A dëshiron ai edhe më tutje raport për secilën
imtësi,apo do vetëm për punët më kryesore?. Rol të rëndësishëm paraqet si do të
rregullohet përcjellja e sugjerimeve dhe kritikave. Në rast ideal këto punë duhet të jenë në
formë të shkruar dhe për këto të diskutohet hapur dhe vëmendshëm, për të mos pasur
keqkuptime dhe konflikte, ose ato të minimizohen.
3. Modernizoni mënyrën e punës. Nëse biznesi i trashëguar me vite ka qenë i
suksesshëm dhe konkurrent, kjo nuk do të thotë se nuk duhet të përcillen trendët për
zhvillim të punës dhe të teknologjisë thënia “ kualiteti që qëndron ” nuk është gjithmonë
aktualë në botën e biznesit, ku ndryshimet janë të vazhdueshme. Ju me siguri do të
ballafaqoheni me dilema të mëdha, sepse ndryshimet janë të rënda. Ju mos u dorëzoni
asnjëherë, por vëmendje të veçantë duhet ti kushtoni resurseve njerëzore.

Rëndësi më të madhe kushtoni vlersimit të përfomanacave të tyre. Bëhuni sa më
objektivë në vlerësim. Mos i shikoni vetëm vitet dhe formën e tyre, por cilësitë dhe
aftësitë e tyre. Burimet njerëzore janë shumë të rëndësishme, prandaj ju duhet të
investoni sa më shumë në to, por edhe zhvillimi teknologjik duhet të përcillet me
vëmendje dhe të mos anashkalohet.

4. Mbani ritëm të njëjtë të mësimit. Mos ndaloni në përsosjen e stilit tuaj për
udhëheqje.Këmbëngulni që të merrni dituri të reja që do t’ju ndihmojnë të modernizoni sa
më shumë biznesin tuaj, si në lidhje me mënyrën e punës, ashtu edhe me zhvillim
teknologjik. Mblidhni informacione dhe lexoni sa më shumë që të jetë e mundur literatura
që kanë të bëjnë me njohuritë e biznesit në përgjithësi, dhe për biznesin tuaj në veçanti.
Në veçanti mëso për të zgjidhur konfliktet. Konfliktet e biznesit mund të infektojnë
marrëdhëniet familjare;

5. Krijo rregullore mbi punësimin familjar
Secili anëtar i familjes do të ketë mundësi për të punuar në biznes por kjo nuk garanton
punësim, sepse vendi i punës nuk trashëgohet nga lindja. Qëllimi i firmës është që të
tërheq njerëzit më të kualifikuar në radhët e veta, pa marrë parasysh,A janë pjesë e
familjes apo jo. Por kurrsesi biznesi familjar nuk duhet të jetë si strehim për të gjithë
anëtarët e familjes, dhe kjo duhet të jetë edhe filozofi e bizneseve familjare. Të gjithë të
interesuarit që dëshirojnë të jenë pjesë e biznesit duhen ti nënshtrohen kanaleve të
punësimit si për shembull intervista, vlerësimi dhe procesi i selektimit. Vendimi final për
punësim ose për refuzim do të bëhet nga Bordi, që do të mblidhet edhe në munges të
anëtarit të familjes dhe do të vendoset në mënyrë të fshehtë.

7. KONKLUZIONET
Që biznesi familjar të menaxhohet me sukses, ai duhet të planifikohet, organizohet,
udhëhiqet dhe kontrollohet, sikur format e tjera të biznesit. Askush nuk ka argumente
bindëse, as teorike, e as empirike për suksesin e pa garantuar të biznesit familjar, por
argumente nuk ka edhe për tezën e kundërt. Pronarët e bizneseve familjare duhet të jenë
krenar për biznesin e tyre, por duhet edhe të kujdesen shumë që t’i maksimizojnë
përparësit që jep kjo formë e biznesit, edhe ti minimizojnë efektet negative, që gjithësesi
ekzitojnë te kjo formë e biznesit.

Përveç qeverisjes së tyre, anëtarët e familjes duhet që të vendosin një strukturë të
përshtatshme për grupin e drejtorëve dhe menaxherëve të tyre. Një grup drejtorësh i aftë,
kryesisht i pavarur dhe i organizuar mirë do të mundësonte vendosjen e strategjive të
duhura të kompanisë dhe do të mundësonte vëzhgimin e përformancës së menaxhimit.
Gjithëashtu është e domosdoshme për një menaxhim profesional që t’i udhëheq
aktivitetet e përditshme të kompanisë. Zgjedhja e drejtorëve dhe menaxherëve duhet të
bazohet në kualifikimet dhe në përformancat e tyre e jo në lidhje familjare.

Përfundimisht është shumë e rëndësishme që familjet që posedojnë biznes të
ndërgjegjësohen për rëndësin e këtyre çështjeve që të fillojnë së ndërtuari një strukturë
qeverisje të përshtatshme sa më shpejt që është e mundshme. Nëse pritet që të rritet numri
i anëtarëve të familjes, dhe veprimtarit e biznesit do të bëhen më të komplikuar, dhe kjo
do ta vështirësonte zgjidhjen e konflikteve ekzistuese mes anëtarëve të familjes. Një
strukturë qeverisëse në kohë të duhur dhe të qartë do të lehtësonte mbajtjen e kohezionit
familjar dhe interesit të anëtarëve të saj si në familje ashtu edhe në biznes.

